Nafarroako Parlamentuko Mahaiak, 2020ko ekainaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Adolfo Araiz Flamarique jaunak aurkezturiko galdera, erregimen frankistarekin zerikusia izandako pertsonek jasotako sari, izendapen, ohorezko titulu eta gainerako goraipamenak berrikusi eta baliogabetzeari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

GALDERAREN TESTUA
EH Bildu Nafarroa talde parlamentarioko Adolfo Araiz Flamarique jaunak honako galdera idatzi hauek aurkezten dizkio Legebiltzarreko Mahaiari, izapidetu ditzan:
1936ko kolpe militarraren ondorioz eraildako eta errepresioaren biktima izandako Nafarroako herritarrei errekonozimendua eta ordain morala emateko azaroaren 26ko 33/2013 Foru Legearen 12 artikuluak xedatzen duenez,
Nafarroako administrazio publikoek, foru lege hau argitaratu eta urtebeteko epean, berraztertu eta baliogabetu eginen dituzte erregimen frankistarekin zerikusia izandako pertsonek jasotako sariak, izendapenak, ohorezko tituluak eta gainerako goraipamenak, eta, urtebeteko epe horretan, behar diren zuzemenak eginen dituzte aurreko horiei buruzko ziurtagiriak egiteko. Ziurtagiri horiek publiko eginen dituzte administrazio desberdinek, eta Espainiako Gobernuari igorriko dizkiete.
Hori guztia ikusirik, honako hau jakin nahi dut:
33/2013 Foru Legea indarrean sartu zenetik, Foru Administrazioak zenbat espediente abiarazi du “erregimen frankistarekin zerikusia izandako pertsonek jasotako sariak, izendapenak, ohorezko tituluak eta gainerako goraipamenak berraztertu eta baliogabetzeko”?
Zenbat itxi dira behin betiko berrikuspenarekin?
Espediente horiek zer pertsonari buruzkoak ziren, eta zer sari, izendapen, ohorezko titulu eta gainerako goraipamen zeukaten erregimen frankistarekin zerikusia izandako pertsona horiek? Dokumentu hori sinatu zuenean, Gobernuak “hurrengo hilabeteotan egin beharreko zer ekintza-sorta” zerabilen gogoan?

